
Л ам п а  ҫутас умён Кӗркури сӗтел хушшинче к а р 
тина сӑрласа  ларатчӗ. Ёҫрен тин кӑна таврӑннӑ ашшӗ 
алӑ  ҫуса пӗтериччен вӑл симӗс тӑрӑллӑ  пӳрт умӗнчи 
йӑмра тураттисем ҫине ӑҫта килчӗ унта хура кураксем 
лартса тухма тӑрӑш рӗ, вара картинине ашшӗне 
кӑтартм а та пулать!

Ашшӗ алӑ  ҫуса пӗтернӗ ҫӗре амӑш ӗ ун патне 
кӗске алш ӑлли йӑтса пычӗ.

Ашшӗ аллине ш ӑлса типӗтрӗ те:
— Ы ран Ш упаш кара арбуз сутма яраҫҫӗ,— терӗ. 

Кӗркури хура кӑранташ не сӗтел ҫине пӑрахрӗ.
— Атте...
— Мӗн-ха, Кӗркури?
— Эпӗ те пӗрле пыратӑп...
— Эпир ирех каятпӑр, ывӑлӑм, ҫутӑлнӑ- 

ҫутӑлманах.
Кӗркури чӗри кӑлт-кӑлт тапа пуҫларӗ.
— Эпӗ ҫутӑлнӑ-ҫутӑлманах тӑратӑп, атте!
Ашшӗ чӗнмерӗ. Кӗсйинчен пирус кӑларчӗ те ӑна

пӳрнипе тытса ҫавӑркаларӗ, унтан ҫӑварне хыпса 
кӑм ака  ҫамки ҫинчен ш ӑрпӑк илчӗ.

— Апат мӗн пӗҫертӗн эсӗ?— ыйтрӗ вӑл амӑ- 
шӗнчен.

— Кӑмпа ӑш аларӑм , часах чей те вӗреме кӗрет,-— 
терӗ амӑш ӗ кӑмака умӗнче.

К ӗркури пырне ним ҫук ҫӗртенех темскер кумкки 
ттырса ларнӑ  пек пулчӗ. Ашшӗ те, амӑш ӗ те ӑна «йӗ- 
нинчен ытла пысӑк намӑс та ҫук» тесе темиҫе хутчен 
те вӗрентнӗ ёнтӗ, ҫавӑнпа вӑл епле пулсан та йӗрес 
мар терӗ. Анчах Кӗркури пурпӗрех чӑтаймарӗ, сылтӑм 
аллипе куҫне ш ӑлса  илчӗ-илчех.

— Мӗскер эсӗ?— тӗлӗнсе пӑхрӗ ашшӗ.
| Тӗпелтен амӑш ӗ тухрӗ.

—  Юрӗ, юрӗ,— Кӗркурие хулпуҫҫинчен лӑпкарӗ 
вӑл .— Ан нӗшӗкле ӗнтӗ, илсе каять.

Кӗркури ам ӑш  ҫине кӑш т пӑхса илчӗ те ашшӗ 
■енне ҫаврӑнса тӑчӗ. Ш упаш кара каяканни амӑш  
мар-ҫке-ха — ашшӗ!

—  Апат ҫи те ҫывӑрма вырт. Илсе каятӑп ,— терӗ 
аш шӗ, чӳречерен урам алла  пӑхса, унтан электричест
во лампине ҫутса ячӗ. Кӗркуришӗн пӳрт ӑш-чикки ҫеҫ 
мар, мӗнпур тӗнче ялтраса  ҫуталнӑн туйӑнчӗ. Вӑл 
аш ш ӗ патне чупса пырса ун мӑйӗнчен уртӑнасш ӑн 
пулчӗ, анчах ашшӗ ӑна сарӑ ҫӳҫӗнчен ш ӑлса илнисӗр 
пуҫне урӑх нимӗн те каламарӗ, мӑйӗнчен уртӑнма та 
памарӗ: ытлаш ши ачашланнине юратсах каймасть 
вӑл — ам ӑш ӗ пек мар. Кӗркури вара сӗтел ҫинчен 
халь кӑна сӑрласа  ларн ӑ  картинине илсе килчӗ.

— Пӑх-ха, атте! Камсен пӳрчӗ ку?!
— М аттур ,— тесе мухтарӗ ашшӗ, картина ҫине 

иӑхкаласа  тӑна хыҫҫӑн. Амӑшӗ пӳлӗмрен чаш кӑрса ла- 
ракан  йӗс сӑм авара  йӑтса тухрӗ. С ӑм авар ҫинче пӗр 
рет йӗри-таврах пилӗк пус укҫа пек ҫаврака  пичетсем 
пур, кашни пичечӗ ҫинчех — ҫын ларать. Ашшӗ кала- 
нӑ тӑрӑх, кусем — патш а сӑнӗсем. Ёлӗкхи укҫасене 
ҫавӑн  пек кӑларнӑ, тет, иккен.

Кӗркурин апат ҫиес килмерӗ. Сӗтел пуҫтарсан, 
ӑна тӳрех ҫывӑрма вырттарчӗҫ. Кӗркурин ҫыврасси те 
килмест, анчах апла пулин те вӑл вырӑн ҫинчен тӑма- 
рӗ: аш ш ӗ ҫиленме пултармасть^и-ха? Вӑл кӑвак  ути- 
ялпа пуҫ урлах витӗнчӗ те хӑй тӗллӗн кулса илчӗ. 
Тӗпелте ам ӑш ӗ савӑт-сапа чӑнкӑртаттарса ^ҫӑва 
пуҫларӗ, унтан чӑлантан йывӑҫ кункӑрапа ҫӑнӑх йӑтса

кӗчӗ. «Хӑҫан ҫутӑлӗ-ши?»— хӑш! сывласа илсе шу- 
хӑш ларӗ Кӗркури. Ашшӗ фуфайкине тӑхӑнса выльӑх- 
сем патне тухрӗ. Вӑл алӑка  уҫнӑ-уҫманах тултан сап- 
сарӑ куҫлӑ хура «Вишун» чупса кӗчӗ те тӗпеле иртсе 
кайрӗ, вара, тӳрех каялла ҫаврӑнса килсе, Кӗркури 
вырӑнӗ ҫине сиксе хӑпарчӗ. К алам а ҫук хытӑ м ӑрӑл- 
татса, вӑл сӑмсипе те, урисемпе те утияла сирме пуҫ- 
ларӗ. Кӗркури пӗчӗк хушӑк туса парсанах, йӑпӑш 
кӑна ш ала кӗрсе тӑчӗ. Унӑн йӗпе те сивӗ сӑмси 
Кӗркури питне перӗнчӗ. «Фу, шӑши шӑрши кӗрет сан- 
ран!»— терӗ те Кӗркури ӑна каялла  тӗртсе кӑларчӗ. 
Куш ак ҫури вара хӑех ҫӗре сиксе анчӗ... Кӗркури ыран 
ирхине Ш упаш кара каясси ҫинчен ӗмӗтленме пуҫларё. 
Ш упаш кар хӑш енчине пӗлет вӑл тата унта ҫитес те
сен мӗн чухлӗ каймаллине те чухлать. Ҫ атр ал ӑх  ялне 
ҫитме кунтан вунӑ ҫухрӑм. Кӗркури унта Ваҫли куккӑ- 
шӗсем патне амӑшӗпе те, ашшӗпе те темиҫе хутчен 
хӑнана кайнӑ. Ш упаш кара вара ҫавӑн чухлӗ ултӑ хут 
ытларах каймалла. Ш упаш кара ҫитес тесен, ултӑ 
хутчен Ҫ атралӑха  каймалла ӗнтӗ...

Кӗркури ҫаплах ҫывӑрса каяймарӗ. Вӗсем патне 
кӳршӗри хӑрах  куҫлӑ Куҫма тете каҫса ларчӗ.— Виҫе 
кунтан юлашки капансене ҫапса пӗтеретпӗр,— терё 
вӑл. Унтан колхоз тата икӗ кило тырӑ уйӑрса парать, 
терӗ. Куҫма тетепе ашшӗ калаҫнинченех Кӗркури 
хӑйсен колхозӗ районта чи м алтан  патш алӑха  
тырӑ парса татнине пӗлет. Анчах Кӗркури ашшӗ тырӑ 
тунӑ ҫӗрте мар — колхоз пахчинче ӗҫлет. Унта тем 
тӗрлӗ пахча ҫимӗҫ те пур: хӑяр та, кишӗр те, арбуз та^ 
кавӑн та, помидор та — темӗн те! Кӗркури ашшӗ 
ҫинчен пӗррехинче Ш упаш карта  симӗс хуплаш каллӑ  
ҫӳхе кӗнеке те ҫырнӑ, хуплашки ҫинче кишӗрпе арбуз, 
помидор пур, ҫӳлерехре, кӗтесре,— ашшӗн сӑнӗ. Ашшӗ 
вӑл кӗнекене тирпейлӗ усрать, Кӗркурие вараласа  
пӗтерме хушмасть...

...Куҫма теге хӑйсен мӑкла такине пусмалла пул ь > 
тет. Кӗркури ашшӗ те виҫӗмкун шӑш и хӑлхаллӑ  пӗр 
сурӑха пуснӑччӗ. Кӗркури сурӑх хӑмпине кӗлпе йӑва-



ларӗ те, ҫӳхелсе ҫитсен, ӑшне кантӑр шӑмми витӗр 
сывлӑш  тултарса урай тӑрӑх та, урамра та сӗтӗрсе 
ҫӳрерӗ. Анчах Кириле Ваҫҫи ӑна урипе таптарӗ те, 
хӑмпӑ ш аплатса ҫурӑлсах кайрӗ. Кириле Ваҫҫи килне 
тарса кӗчӗ...

...Куҫма тете «Кайтарас-ха, ҫывӑрас пулать» 
терӗ... Амӑшӗ тӗпелте чуста хурса пӗтерчӗ — ыран 
ирех икерчӗ пӗҫерет вӑл... Кӗркурин те ҫывӑр- 
малла, мӗншӗн тесен унӑн ыран ирхине ҫутӑлнӑ- 
ҫутӑлманах тӑмалла! Ах, мӗнле-ши вӑл Ш упаш кар? 
Курасчӗ ӑна хӑвӑртрах!.. Хӑвӑртрах ҫутӑлтӑрччӗ!..

...Машина ҫине туллиех арбуз тиенӗ. Ҫӳлте, каби
на ҫумӗнчех, ашшӗ ларать . Кӗркурин шыв ӗҫес кил- 
чӗ те, вӑл конюхсем пурӑнакан  пӳрт енне чупрӗ. Ҫ ав 
вӑхӑтра  машина хускалчӗ кайрӗ.

— Атте!— кӑш кӑрса ячӗ Кӗркури, анчах ашшӗ 
ахӑлтатса  ҫеҫ кулчӗ, машинӑна чарма ш утламарӗ те!

йӗп-йӗпе тарласа  кайнӑскер, Кӗркури ыйхӑран 
вӑранса кайрӗ. Нимӗнле машина та ҫук — вӑл хӑй те 
вырӑн ҫинчех выртать. Тулта автансем ш арлаттарса  
авӑтаҫҫӗ... Кӗркури пуҫне ҫӗклерӗ те чӳречесенчен 
кӑшт кӑна тӗксӗм кӑвак  ҫутӑ кӗнине асӑрхарӗ. Пёр 
чӳречин каррине карман та, кӗленчи йӑлтах тарласа  
кайни курӑнать... К ӑнтӑрла пулсан, Кӗркури ун ҫине, 
паллах, шӗвӗр пӳрнипе йӗрлесе пӳрт е ҫын пуҫӗ туса 
хуратчӗ ӗнтӗ...

Ашӑ вырӑн ӑшӗнчен тухас килмест пулин те, Кӗр- 
кури ҫӗре анчӗ те, алӑк  патӗнчи пысӑк калуш а тӑхӑн- 
са, тула тухрӗ, унтан каллех лакӑш таттарса  кӗчӗ те 
утиял айне чӑмрӗ. Унӑн питне татах  «Вишун» сӑмси 
перӗнсе кайрӗ, анчах хальхинче вӑл типӗ те ӑш ӑ,—  
каҫхинехи пек мар. Кӗркури урисене тӑсса тутлӑн 
карӑнса  илчӗ. Кӗтесри кравать ҫинче аш ш ӗ хӑр- 
латтарса  ҫыврать, тата сехет ывӑнма пӗлмесӗр

шаккать. Картара Петюк ятлӑ автан хулӑммӑн авӑт- 
рӗ, ун хыҫҫӑн хӑйӑлтирех сассипе ҫӑвӑрри те 
авӑтса ячӗ.

-— Киккирикук сар автан,
Мӗншӗн хытӑ авӑтан?
— Ҫӗнӗ вите шур чултан 
Туса пачӗҫ, тет автан...— 

пӑш ӑлтатса вуларӗ Кӗркури. Кӳ сӑвва вӑл нумай пул- 
масть кӑна Кириле Ваҫҫинчен вӗреннӗччӗ. Кириле 
Ваҫҫи кӑҫал иккӗмӗш класра вӗренет ӗнтӗ.

...Кӗркури каллех чӗрне вӗҫӗ таранах тӑсӑлса ка- 
рӑнчӗ. «Эпӗ ӳсетӗп»,— терӗ вӑл хӑй ӑшӗнче, мӗншӗн 
тесен кун пирки вӑл ашшӗнчен те, амӑшӗнчен те илт- 
нӗ. Карӑннӑ чухне ҫын яланах ӳсет, тет...

Амӑшӗ икерчӗ пӗҫерет пулмалла, кӑм ака умӗнче 
тем чӑш ӑлтата-чӑш ӑлтата  илет... Вут хутсан, Кӗркури 
кӑмакари ҫулӑм епле явӑннине, кӑвар епле симӗ- 
сӗн-кӑвакӑн ш ӑранса  ирӗлнине сӑнаса  тӑм а 
юратаканччӗ...

— Пит тутлӑ ҫывӑрать, вӑратас мар пуль,—- илтет 
Кӗркури ашшӗн сассине. Ҫав сасӑ ҫывӑхра та, аякра- 
аякра та пек туйӑнать.

— Кайран йӗрсе пӗтӗ тата ,— илтӗнет кӑм ака 
умӗнчен тепӗр сасӑ.

Кӗркури ҫакна пӗтӗмпех илтсе выртать, анчах ун 
пуҫӗ те ҫӗкленмест, куҫӗ те уҫӑлмасть. К ӑм акара  
шӑрт-шарт! туса вутӑ ҫунать, ҫуллӑ ҫатма ҫинче икер- 
чӗ чӑш ӑлтатать, ун шӑрши утиял айӗнчен те сисӗ- 
нет... Акӑ ун пуҫне такам  алли сӗртӗнет...

— Кӗркури,— илтӗнет лӑпкӑ сасӑ .— Кӗркури...
Кӗркури хӑрах куҫне уҫса пӑхать те «Ка-ай» тет,

хутлансарах выртать. Хӑй ҫумӗнче ашшӗ пӗкӗрӗлсе 
танине тӗлӗкри пек кӑна курса юлать вӑл.

— Пыратӑн-и Ш упаш кара?
Ш упаш кар сӑм аха илтсенех, Кӗркури пуҫне ялт! 

ҫӗклет. Пӳртре ҫап-ҫутӑ, кӑн-кӑвак  тӗслӗ ирхи 
янкӑр ҫутӑ.

Ана ашшӗ икӗ хул айӗнчен тытать те «О-хо-хо-о!» 
тесе вырӑн ӑшӗнчен сӗтӗрсе кӑларать. Кӗркурипе пӗр- 
ле пӗчӗк «Вишун» та ҫакланса тухать, ҫӗре патлатса 
ӳкет. Ашшӗ Кӗркурие сывлӑш ра ҫавӑркалать, лӑс- 
кать. Кӗркурин ыйхи самантрах таҫта кайса ҫухалать. 
В ӑл пӳрт тулли янратса кулса ярать те ашшӗне мӑйӗн- 
чен ҫатӑрласа  ыталать.

Сивӗ шывпа ҫӑвӑнма та 
Ю ратать  вӑл  ирхине!— 

тет те ашшӗ Кӗркурие лаххан тӗлӗнче ҫакӑнса тӑра- 
кан кӑкш ӑм  патне илсе каять. Кӗркури сивӗ шыва 
сирпӗте-сирпӗте ҫӑвӑнать, сирпӗннӗ шывӗ лаххана ҫеҫ 
мар, урайне те йӗпетет...

...Ӑна, «пӗчӗкскер шӑнса кайӗ» тесе, кабинӑна 
лартрӗҫ. М аш ина часах колхоз картишӗнчен кӗрлет- 
терсе тухрӗ. Кӗркури йӑл! кулса ячӗ те м алалла  пӑха 
пуҫларӗ. М аш ина ял ҫумӗнчи сарлака  ҫулпа пырать. 
Ялта пӳрт мӑрйисенчен шӗвӗ тӗтӗм йӑсӑрланса ту
хать. Кӗркури икӗ хурӑн юнаш ар ӳсекен вырӑна тупрӗ 
те хӑйсен пӳртне те курчӗ. Вёсен мӑрйинчен тӗтӗм 
тухма пӑрахнӑ.

Акӑ машина, аслӑ ҫул ҫинчен пӑрӑнса, ҫил ар- 
манӗ патне каякан  ҫул ҫине тухрӗ. Ҫул икӗ енӗпе те 
хурала пуҫланӑ х ӑм ӑллӑ  ана сарӑлса  выртать. Арман 
авӑрмасть, ҫунаттисемпе лӑпкӑн  каркаланса  ларать...

Армантан иртсен инҫехте мар — Типҫырма. Ун ур- 
лӑ  кӗперпе каҫм алла . Ҫырми ку чӑннипе — типе мар, 
унта туллиех шыв. Ёлӗк вӑл типсе ларнӑ пулнӑ, тет, 
анчах пӗлтӗр ӑна колхоз пӗвеленӗ те халь ун шывӗнче 
пӳрт те пытанать, теҫҫӗ! Авӑ темӗн чухлӗ шап-шурӑ 
хур пӗр картана карталаннӑ та ҫырма еннелле шывра 
ишсе ҫӳреме каяҫҫӗ, хӑйсем пӗрре те какӑлтатмаҫҫӗ, 
мӑннӑн та канлӗн утаҫҫӗ.

Кӗпер урлӑ каҫсан, вӑрман курӑнса кайрӗ. Йы- 
вӑҫ ҫулҫисем сар ал н ӑ , симӗссисем ҫукта . Тӗл-тӗл вара  
хӗп-хӗрлӗ ҫулҫӑллисем ҫиҫсе-йӑмӑхса юлаҫҫӗ. «Ах»— 
тет те Кӗркури чӑтайм асӑр  Мишшинккие ҫанӑран  тур-

тать. Мишшинккийё, шофер, руле пит лайӑх ҫавӑрка- 
лать, чӑнк кӑна ларса, пуҫне тӳп-тӳрӗ тытса пырать. 
Ч ас-часах тимӗр патаксене каллӗ-м аллӗ туртать, урипе 
пускалать. Кӗркури йывӑҫсем ҫине пӑхма чарӑнать те 
Мишшинкки ҫумнерех сиксе ларать. Мишшинкки пин- 
шакӗнчен бензин шӑрши кӗрет, унӑн ш ӑлаварӗ  те тӗл- 
тӗл ҫупа хуралса-якалса  пӗтнӗ.

— К ӑш кӑрт-ха,— ыйтать Кӗркури. Мишшинкки 
кӑш кӑртса кӑтартать. Кӗркури татах кӑш кӑрттарас- 
шӑн, анчах тепӗр хут ыйтма именет. Вӑл вара, куҫне 
руль ҫинчен илсе, кантӑк витӗр каллех м алалла  пӑхма 
пуҫлать те кабина чӳречи ҫинче сап-сарӑ вӗрене ҫулҫи 
ҫыпҫӑнса пынине асӑрхать. В ӑл ҫав тӗле пӳрнипе 
тӗртсе пӑхм а ҫеҫ ш утлать — вӗрене ҫулҫи ҫилпе вӗҫсе 
те каять.

— К ӑш кӑрт-ха!— ыйтать вӑл хӑй сисмесӗрех.— 
Ту-ту-ту-ут!— янӑраса  каять ҫавӑнтах. Мишшинкки 
ун ҫине кулса пӑхать, вара, хӑрах  аллине рульрен 
вӗҫертмесӗр, кӗсйинчен пирус кӑларать  те ш ӑрпӑк 
чӗртет. Кабинӑна пирус тӗтӗмӗ сарӑлать. Кӗркури 
пруж инӑллӑ сак ҫинче сиккелесе илет.

— Ҫемҫе вӗт?— ыйтать Мишшинкки.
— Ҫемҫе-е!— тет Кӗркури.
Кайсан-кайсан, вӗсем чул сарнӑ яп-яка ҫул ҫине 

тухрӗҫ. Ҫул икӗ айккипех вӑрман пек каш ласа  ӳссе 
кайнӑ йывӑҫсем лараҫҫӗ, симӗс, сарӑ, хӗрлӗ, хӑмӑр 
ҫулҫӑллӑ вӗсем халь — чӑп-чӑпар!

— Ҫ акӑ ӗнтӗ вӑл Ш упаш кар ҫулӗ! Ку ҫула тунӑ- 
шӑн чӑвашсене Ленин орденӗ панӑ!— тет Мишшинкки.

Кӗркури ун ҫине тӗлӗнсе пӑхать.
— Кур, епле нумай машина ҫӳрет кунта!— хуш- 

са хурать Мишшинкки, ун ҫине пӑхмасӑр.
Кунта, чӑнах та, кашни минутрах машинӑсем хш 

рӗҫ пулаҫҫӗ, кӑш кӑртса илеҫҫӗ. Кӗркурисене хӑваласа  
иртекен машинӑсем те чылаях, хӑшпӗрисенчен Кӗрку- 
рисем хӑйсем те ирте-ирте каяҫҫӗ. П ы сӑк автобус хи- 
рӗҫ пулчӗ — нӑрӑ пек нӑрлать, ҫӑм ӑл автомобиль 
арбузлӑ грузовике самантрах хы ҫала хӑварчӗ — пӗр

сассӑр пынӑ пекех туйӑнать. Грузовиксем час-часах 
тырӑ миххи тиенисем курӑнаҫҫӗ, тимӗр тиенисем те, 
пичке тавраш  тиенисем те пур. Ҫул айккипе пысӑк 
ялсем тӑра-тӑра  юлаҫҫӗ. Пёр яла  кӗрес чухне М иш 
шинкки маш инӑна чарчӗ те кустӑрмасене тапкаласа  
пӑхрӗ.

— Арбуз ҫиес теместӗр-и?— ыйтрӗ Кӗркури аш- 
шӗпе пӗрле ларса  пыракан Ванюк тете.

—  Кас!— терӗ Мишшинкки. Ванюк тете пекӗпе 
пӗр арбузне ҫӳхе-ҫӳхе чёл касрӗ те Мишшинккине тыт- 
тарчӗ, вара машина татах хускалса кайрӗ.

— Эсӗ мана вӑррисене тасатса пар,— хушре 
Кӗркурие Мишшинкки. Кӗркури арбуз вӑррисене та- 
сатать те чӳрече хушӑкӗнчен тула пӑрахать, унтан 
вӗсем М ишшинккипе иккӗш те пӗр харӑсах  пылак 
арбуза  ҫиеҫҫӗ.

— Мӗнпур чӑваш ӗпе те пирӗн колхоз ҫеҫ арбуз 
, ӳстерет вӗт! Сан аҫу маттур!— тет М иш шинкки,

Кӗркури ҫине ӑш ш ӑн пӑхса.
Ашшӗне мухтани Кӗркури кӑмӑлне каять, анчах 

вӑл ун пирки нимӗн те ш арламасть.
—  Ай-яй! Пӗр алӑпа  тытсан та епле лайӑх пы- 

рать!— машина тикӗс пынинчен тӗлӗнет вӑл. М иш 
шинкки хавассӑн кулать .— Вуннӑмӗш ҫул ӗҫлетӗп, 
кӑм ӑллӑн  калать  вӑл. Унтан куҫне хӗсет те Кӗркурин 
картузне сылтӑм аллипе туртса сӑмси ҫине антарса 
лартать.

—  Ну-у!— тарӑхам  пек тӑвать Кӗркури, анчах 
хӑй пӗрре те тарӑхмасть.

— Ч ас  ҫитетпӗр-и?— ыйтать вӑл, кабина чӳре-
чинчен карӑнса пӑхса.

— Часах! Н умай юлмарӗ ӗнтӗ!— хуравлать
Мишшинкки.

Чугун ҫул урлӑ каҫсан, Ш упаш кар мӗнле пуҫлан- 
са кайнине Кӗркури сиссе те ӗлкӗреймерӗ. Урам икё 
енӗпе икшер, виҫшер, тӑватш ар хутлӑ ҫуртсем кая 
пуҫларӗҫ.

—  Кур, Ч а п а 
ев палӑкӗ!— хытӑ" 
кӑш кӑрчӗ Миш- 
шинки. Ҫулран 
инҫе те мар, тем 
ҫӳлӗш чалӑш рах 
тӑваткӑл  чул юпа 
ҫинче, лаш а ҫи- 
не утланнӑ Ч а п а 
ев курӑнса кайрӗ. 
Кӗркури ӑна тӳ- 
рех палларӗ. Чӑ- 
нах та Чапаев! 
Аллине хӗҫ тыт-

> нӑ, хӗҫӗпе сулса 
ярас  пекех туйӑ- 
нать вӑл.

Кӗркури кӑ- 
кӑрне, темле, ыт- 
лаш ш и сывлӑш 
кӗрсе тулнӑ евӗр 
пулса кайрӗ. Кун 
пек палӑка вӑл 
пӗрремӗш хут ку- 
рать!

—  Ну, кур- 
тӑн-и ӗнтӗ,— ыйт- 
рӗ Мишшинки.

— Куртӑм, — 
чӗтренӗ евӗр ту- 
хакан  сасӑпа ка- 
л ар ӗ  Кӗркури. 
Чӗтренӗ евӗр тух- 
масӑр ара! Вӑл 
хӑй те, йывӑҫран 
тунӑ хӗҫ тытса, 
Ч апаевла  мӗн чух- 
лӗ выляман пуль!..



—  Ч апаев Ш упаш карта ҫуралнӑ! Ӑна ҫынсем 
нихӑҫан та манмӗҫ, анчах пуринчен те ы тларах унпа 
эпир мухтанма тивӗҫлӗ, вӑл пирӗн Ш упаш карта ҫурал- 
нӑ!— терӗ М ишшинкки мӑнаҫлӑн, унтан машинные 
кӑш кӑртса  илчӗ. Урам тӑршшӗпех халӑх хёвӗшет, пӗр 
вӗҫсӗр машинӑсем каллӗ-м аллӗ иртеҫҫӗ — ш ӑв-ш ав, 
шӑв-шав... Кӗркури хӑйӗн умнелле те, сы лтӑм алла та, 
сулахаялла  та пӑхать — йӗркеллӗн нимӗн те уйӑрса 
илеймест-ха. М аш ина анаталла  ҫӑм ӑллӑн  анать, анчах 
М иш шинкки руле кунта пурпӗрех асӑрхануллӑрах  
тытма тӑрӑш ать — сисет-ҫке-ха ӑна Кӗркури!

— Ҫ акӑ вӑл — Ш упаш карӑн  аслӑ урамӗ, анчах 
эпир халь урӑх урама пӑрӑнса кӗретпӗр, мӗншӗн тесен 
ку урам п а  пирӗнни пек машинӑсене ҫӳретмеҫҫӗ,— 
терӗ те М ишшинкки машинӑна, чӑнах та, урӑх ҫулпа 
иӑрса кӗртрӗ.— Ку урампа ҫӑм ӑл машинӑсемпе 
автобуссем ҫеҫ ҫӳреҫҫӗ!— хушса хучӗ вӑл.

Темиҫе урампа, темиҫе хут пӑрӑна-пӑрӑна пырса, 
вӗсем пасара  ҫитрӗҫ. Арбуза йӑлтах сутмалли вырӑна 
пушатрӗҫ.

П асар  уҫӑлнӑ ӗнтӗ, халӑх кунта сам аях пухӑнма 
ӗлкӗрнӗ. Арбуз тиесе килнине курсан, ҫынсем Кӗрку- 
рисен лавкки патне сам антрах пуҫтарӑнчӗҫ. Акӑ симӗс 
пальто тӑхӑннӑ  лутр ар ах  м айрапа  к ӑвак  п л ащ лӑ  ар- 
ҫын килсе тӑчӗҫ. М айрин аллинче сӑран сумкка, 
арҫыннин аЛлинче — сетка. Сеткинче вара  — тӗлӗн- 
мелле!— виҫӗ автан лараҫҫӗ, виҫҫӗшӗ те хӑйсем шурӑ, 
киккирикӗсем кӑна вут пек ҫунаҫҫӗ.

— Мӗншӗн кулан, интереслӗ-им?— ыйтать Ванюк 
тете.

— Пӑх-ха, автанӗсене ӑҫта чиксе хунӑ!— пӳрнипе 
тӗллесе кӑтартать  Кӗркури.

— Х улара ҫапла ҫав вӑл...— Кӗркури пекех кул- 
к аласа  калать  Ванюк тете.

Симӗс пальтоллӑ хӗрарӑм ҫав вӑхӑтра арбуз суй- 
лать. Арбузӗсем килӗшмеҫҫӗ пулас ӑна, вӑл темиҫе 
тӗрлине тыта-тыта пӑхрӗ.

— Ы вӑл ача, ҫав чи пысӑккине пар-ха!— Кӗр- 
кури ҫине пӑхса калать арҫынни. Кӗркури вӑр-вар 
тӑрать те хӑй патӗнчи чи пысӑк арбуза мекӗҫленсе 
йӑтать.

— Пит паха! М аттур!— тет арҫынни, вара арбуза 
виҫме хушать.

Кӗркури каллех хӑй вырӑнне вырнаҫса ларать  те 
арбуз мӗнле сутнине пӑхать. Ҫынсем арбуз туяннине 
пӑхса тӑма интереслӗ иккен. Уйрӑмах ӑна шурӑ плащ- 
па хӑмӑр шлепке тӑхӑннӑ лутрарах ҫын кӑм ӑла  кайрӗ. 
Ҫынни хуп-хура куҫлӑ. Вӑл уҫӑ лавкка' патне чӑваш ла 
тумланнӑ икӗ хӗрпе пӗрле пычӗ те аллине хавассӑн 
ҫӗклерӗ.

— О, куратӑр-и, халӑх ,— кӑш кӑрса ячӗ ҫа- 
вӑнтах.— Хамӑр чӑваш  арбузне сутаҫҫӗ кунта. Халӑх! 
Туянӑр, туянӑр ҫак арбуза, ӑна таҫтан тиесе килмен. 
хамӑр ҫӗр-анне ҫинче хамӑр чӑвашсем ӳстернӗ. Нуккӑ, 
Маюк, нуккӑ, Санюк! Суйлӑр-ха чи лайӑххисене!

Вӑл чи пысӑк арбузсене виҫтерчӗ те мӗнле шав- 
ласа  килнӗ, ҫавӑн пекех ш авласа, айккинелле пӑрӑнса 
кайрӗ...

— Ай, мыскараҫӑ та!— пуҫне сулкаларӗҫ Ванюк 
тетепе Кӗркури ашшӗ. М ыскараҫӑ кӑш кӑраш нипех пу- 
лас, арбуз патне ҫынсем черетпех йӗркеленсе тӑчӗҫ. 
Пурте: «Чӑваш  арбузне туянатпар!»— терӗҫ.

Ҫуррине яхӑн сутсан, Кӗркури ашшӗ Ванюк те- 
тене:— Эпир Кӗркурипе иксӗмӗр П авӑл  Иванчсем пат
не кайса килер-ха, эсир кунта Мишшинккипе иксӗр 
ю лӑр,— терӗ. П авӑл  Иванч текенни хӑйӗн ашшӗпе 
пӗр тӑван пиччӗшӗ пулнине Кӗркури пӗлет. В ӑл тах- 
ҫантанпах Ш упаш карта пурӑнать, ҫурт-йӗр тӑвакан 
ҫӗрте ӗҫлет. Пӗрре яла  та пырса кайнӑччӗ — Кӗркури 
ӑна астӑвать-ха.

Кӗркури ашшӗ П авӑл  тетӗш валли кучченеҫлӗх 
икӗ пысӑк арбуз илсе хул хушшине хӗстерчӗ те:

— П асартан тухиччен иҫӗм ҫырли ҫисе пӑхар,— 
терӗ.

— Аҫта!— хавасланса кайрӗ Кӗркури. В ӑл иҫӗм

13



ҫырли ҫисе курнӑ, пӗр эрне каялла  кӑна-ха ӑна Кириле 
Ваҫҫи пилӗк пӗрчӗ панӑччӗ. Ваҫҫа ашшӗ ӑна хуларан 
илсе килнӗ иккен. Ҫырлийӗ симӗс тӗслӗ кӑначчӗ, хӑй 
калам а  ҫук пылак вара!

Вӗсем тем пысӑкӑш  курпун сӑм саллӑ та хуп-хура 
м ӑйӑхлӑ  ҫынран пӗр пыеӑк ҫупкӑм иҫӗм ҫырли 
туянчӗҫ.

— Иҫӗм ҫырли симӗс вӗт, ку мӗншӗн хура?— 
тӗлӗнчӗ Кӗркури.

— Хури те пулать, симӗсси те пулать,— ӑнлан- 
тарчӗ аш ш ӗ.— Ҫисе пӑх-ха, мӗн тути калать?

-— Тутлӑ-ӑ!
— Ҫапла ҫав... Анчах пирӗн патӑрта ӳстерме 

йывӑр-ха ӑна...
-— Мӗншӗн йывӑр ӑна ӳстерме?
— Мӗншӗн тесен пирӗн патӑрта ӑшӑ ҫителӗксӗр- 

терех, ку вара  ӑш ш а ытларах юратать. Атя-ха, лере 
ав тата  аҫтӑрхан мӑйӑрӗ пур, ӑна та кӑш тах тутанса 
пӑхар... ,

— Атте!
— Мӗн-ха, Кӗркури?
— М ана аҫтӑрхан мӑйӑрӗ кирлӗ мар... Тепӗр 

ҫупкӑм иҫӗм ҫырли ил-ха... Аҫтӑрхан мӑйӑрне зпӗ 
темиҫе те ҫинӗ...

Ашшӗ хирӗҫлемерӗ, тепӗр ҫупкӑм иҫӗм ҫырли илсе 
пачӗ. Курпун сӑм саллӑ хура ҫын вара Кӗркури ҫине 
кулкаласа  пӑхрӗ, сӑмса витӗр тем мӑкӑртатрӗ, унтан 
ҫырлине те, ҫӑм лӑ аллипе илсе, Кӗркурие хӑех 
тыттарчӗ.

— Хорош малчик,— терӗ вӑл, ҫавна май хура 
куҫӗсене ҫиҫтерсе. Ку мӗне пӗлтернине Кӗркури ӑн- 
ланать , «Кӗркури — л ай ӑх  ача» тенине пӗлтерет вӑл!..

Ну, мӗнех вара, Кӗркури, чӑнах та, начар ача 
мар, аш ш ӗ те ӑна час-часах маттур! тет. А халь пулсан 
иҫӗм ҫырли те туянса паман пулӗччӗ, Ш упаш кара  та 
илсе килмен пулӗччӗ!..

П авӑл  тетӗш патне ҫитиччен ҫула май вӗсем уни
вермага кӗрсе Кӗркури валли ҫӗлӗк илме шутларӗҫ.

Универмаг текенни вӗҫӗ- 
хӗррисӗр пыеак лавкка 
пулчё, унта кӗрсен куҫ-пуҫ 
чӑнахах та алчӑраса кай- 
малла: хӑй тата икӗ хутлй! 
Кӗркурие ашшӗ тӳрех иккё- 
мёш хута илсе хйпарчё. 
Сап-сарй ҫӳҫлӗ пёр аппа, 
кйвак халат  тйхйннйскер, 
Кёркури ашшёне пёчёк хй- 
мйр ҫӗлӗк тыттарчӗ.

— Тйхйнса пйх-ха!— 
хуш рӗЖ ӗркурие  ашшё.

Кёркури ҫемҫе тиртен 
ҫӗленӗ ҫӗлӗке савйнса тй- 
хйнчё.

— Хёстермест-и?— ыйт- 
рё унран ашшё.

— Ҫук!— тӳрех пёл- 
терчё Кёркури.

— Эсё лаййхрах тё- 
рёсле-ха, хёстерет вёт?— 
тепёр хут ыйтрё ашшё. 
Кёркури хёстермест тесе 
тепёр хут каларё пулин те, 
аш ш ё ҫӗлӗке хывма хушрё.

— Тепёр виҫе пысйк- 
раххине парйр-ха,— ыйтрё 
вйл кйвак халатлй аппа- 
ран. Л еш ӗ ҫавйн йышшиех 
тепёр ҫӗлӗк кйларса пачё.

— Тйхйн-ха, ку епле 
пулать,— хушрё ашшё.

— Ку тата лаййхрах, 
пёрре те хёстермест!— 
кйшкйрчё Кёркури.

— Апла пулсан, ҫакна 
туянйпйр та!— терё ашшё



кулкаласа , вара  халатлӑ  аппана укҫа пачӗ. Леш ӗ те 
Кёркури ҫине пӑхса ӑш ш ӑн кулчӗ.

— Ку магазинта этеме мӗн кирлӗ, ҫавсем пурте 
пур,— м ӑнкӑм ӑллӑрах  каларӗ ашшё, унтан Кӗркурие 
хӑй хыҫҫӑн пыма хушрӗ. Кӗнекесемпе ҫимеллисене ҫеҫ 
урӑх магазинта сутаҫҫӗ. Халь пӑхса ҫӳреместпӗр-хӑ, 
П авӑл  тетӳ патне васкас  пулать.

Вӗсем вара  васкасах  урам а тухрӗҫ.

П авӑл  тетӗшӗ тӑватӑ  хутлӑ пысӑк ҫуртра пурӑ- 
нать иккен. Хӑй вӑл куҫлӑх тӑхӑннӑ, сӗтел хушшинче 
пӗчченех тем ҫырса ларать. Хӑнасем килнине курсан, 
сӗтел хушшинчен тӑчӗ те аллисене саркаласа  ҫинҫе 
сасӑпа: «У-у!»— терӗ, унтан куҫлӑхне хывса пӑрахрӗ, 
вара  тӳрех алӑк  патнелле чупса пычӗ.

— Епле майпа, хӑҫан ҫитрӗр?— ыйтрӗ хӑй тӳрех, 
вара  Кӗркури ашшӗн аллине тытса чӑм ӑртарӗ.— Ҫам- 
рӑк ҫын тата мӗнле пурӑнать-ха?— ҫавӑнтах Кёркури 
патне пӗшкӗнсе ыйтрё вӑл, унтан ӑна та алӑ  пачӗ.— 
Ҫӗнӗ ҫӗлӗк туяннӑ-ҫке! Ну, атьӑр, атьӑр, иртӗр тӗпе- 
лелле! Тумтирсене ак  ҫакӑнта хывса ҫакӑр...

Кёркури аш ш ӗ:— Ирхине ҫитрӗмӗр, арбуз сутат- 
пӑр-ха,— терӗ те, алӑк  патӗнчи тенкел ҫине хунӑ икӗ 
арбуза каял ла  илсе П авӑл  тетӗшне пачӗ.— Ку сирӗн 
валли кучченеҫ пекки пултӑр,— терӗ.

— Тӗлӗнмелле!— аллисене саркаларӗ  П а в ӑ л  
тете.— Тавтапуҫах апла кучченеҫшӗн!— В ара арбуз- 
сене илчӗ те ҫавӑнтах шалти пӳлёме йӑтса кӗрсе 
кайрӗ.

Кӗркурипе ашшӗ салтӑнса тӗпеле иртрӗҫ.
— Мӗн чухлӗ кӗнеке!— стена ҫумӗнчи темиҫе хут

лй сентресем ҫине мачча таранах  хурса тухнӑ кӗне- 
кесене кӑтартса  к алар ӗ  Кёркури, унтан пуҫне ҫӗклерё 
те чаплӑ пӳрт ӑш-чиккине йӗри-таврах пӑхса ҫаврӑнчӗ.

...Ҫаврака сӗтел хушшинче апат ҫисе, чей ӗҫсе пӗ- 
терсен те, П авӑл  тетепе Кёркури ашшӗ чылайччен 
калаҫса  ларчӗҫ. Кёркури ашшё хула пирки мухтанса

каларӗ :— П аллам алла  мар ӳсет Ш упаш кар! Куҫ 
умӗнчех ӳсет!— терӗ.

— Ӗҫлетпӗр ӗнтӗ, тӑрӑш сах ӗҫлетпӗр, ҫурт хыҫҫӑн 
ҫурт тӑватпӑр!— текелерӗ П авӑл  тете. ——

Анчах кунта ним кӗтмен-туман 
ҫӗртен ҫакӑн пек япала  пулса тӑчӗ:
Кёркури ашшё «кайтарар пуль» тесе 
калаҫма ҫеҫ тытӑннӑччӗ, П авӑл  тете:
«Кӗркурие хӑвар ыранччен!»— терӗ 
хучӗ.

Ашшё пӗрре Кёркури ҫине, тепре 
П авӑл  тете ҫине пӑхкаласа илчӗ те:
Ю латӑн-и ыранччен П авӑл  тетӳ пат
не?— тесе ыйтрё.

— Ы ран килетёр-и вара? Килме- 
сен?..— иккёленерех каларё Кёркури.

Ю лассипе юлмасси ҫинчен 
вӑл халлӗхе хӑй те нимӗн 
те пӗлмерӗ-ха.

— Килетпӗр ҫав, пал- 
лах, килетпӗр.

— У, апла пулсан — 
пулчӗ те!— хавхалантарчӗ 
П авӑл  тете.— Эпир санпа

/ <г

кинона та кайса килӗпӗр. М узея кӗрсе курӑпӑр, унта 
упасем, пӑлансем пур.

Кёркури ҫапла хӑй сисмесӗрех хулара П авӑл  
тетёш патне пӗр кунлӑха юлчӗ.

— Халь эпир санпа, ҫам рӑк ҫын, ҫулҫӳреве ту- 
хатпӑр,— терӗ тепӗр ҫур сехетрен П авӑл  тетӗш ӑна .— 
Пинш акна тӑхӑн, картузна тӑхӑн, эпӗ те тӑхӑнатӑп. 
Икӗ сехет ҫитмен-ха, эпир санпа кино кайса курӑпӑр. 
Пӗлетӗн-и, Кёркури, эпӗ юлашки вӑхӑтра  питӗ нумай 
ӗҫлерӗм, ҫапла ӗҫленине пула ывӑнтӑм. М анӑн халь 
паян кӑш тах канм алла!— П авӑл  тете картузпа кӗске 
пиншак пекки тӑхӑнса  ячӗ те, вара вӗсем пӳртрен 
тухса алӑка  тул енчен питӗрчӗҫ.

— Ну, мӗнле, Ш упаш кар кӑм ӑла  кайрӗ-и?— ыйт
рё П авӑл  тете.

— Кайрӗ!— савӑнса хуравларӗ Кёркури.
— Ҫ апла пулмасӑр! Вӑл чӑвашсен тӗп хули- 

ҫке-ха! Атӑл мӗнле пек?
—- Эпӗ курман ҫав ӑн а ;
— У-у!— ҫинҫе сасӑпа кӑш кӑрчӗ П авӑл  тете.— 

М ӗнле-ха аҫу А тӑла кӑтартайм ан  сана? Атӑл — чӑ- 
вашсен, Ш упаш карӑн  илемӗ. Ун тӑрӑх  пысӑк пӑрахут- 
сем ҫӳреҫҫӗ. Чим-ха, эпӗ сана ҫавӑтсах пырам-ха... 
Эпир автобуспа каймастпӑр. Хулара уҫӑ сывлӑш а 
ахаль  те сахал  лекетӗн... В улама пӗлетӗн-и-ха?

— Саспаллисене пӗлетӗп, хутӑш тарма лайӑх 
пӗлместӗп.

—  Ак ҫакӑнта «Атӑл» гостиница тесе ҫырнӑ. 
Куратӑн-и? М ӗнле пек? Хитре ҫурт вӗт, э?

— Хитре...
— Унта ялсемпе ытти хуласенчен килекен хӑна- 

сем ҫӗр выртма пултараҫҫӗ. Атӑл хӗрринче ун пекки 
тепӗр ҫурт пур — «Хресчен ҫурчӗ» ятлӑ. Ч асах  эпӗ сана 
Ч апаев  вӗреннӗ шкул ҫуртне те кӑтартӑп. Ч апаев  па- 
лӑкне куртӑн-и тата?

— Куртӑм. Л а ш а  ҫине утланнӑ, хӗҫпе! Итле-ха, 
П авӑл  тете, Ч апаевӑн  лаш и те путнӑ-и?

— Ҫук, лаш и путман, вӑл хӑй ҫеҫ путнӑ.
— Хӗҫӗ шыва путнах пуль вара?
— Хӗҫӗ те путман. Ун чухне вӑл наганпа кӑна 

ттулнӑ...
Вӗсем, тепӗр урама пӑрӑнса, кӗпер урлӑ каҫрӗҫ 

те нумай та каймарӗҫ, чарӑнса тӑчӗҫ.
— Ҫак пӗчӗкҫӗ йывӑҫ ҫуртра ӗлӗк шкул пулнӑ 

ӗнтӗ, унта Чапаев вӗреннӗ,— терӗ П авӑл  тете.— М р а 
мор хӑма ҫине ун пирки ҫырсах хунӑ! Сирӗн ял шкулӗ 
лысӑк-и?

— Пысӑк. Икӗ хутлӑ!
— Ёлӗк, патша вӑхӑтӗнче, хулари шкулсем те, 

ав, мӗн пысӑкӑш  ҫеҫ пулнӑ!
Ҫав тери паттӑр Чапаев ҫакӑн пек пӗчӗк те пӗр 

хутлӑ ш култа вӗреннине Кӗркурин ӗненес те килмерӗ, 
анчах вӑл нимӗн те ш арламарӗ.

— Ч асах  Атӑл куратпӑр!— м алалла  хускалса 
каларӗ вара П авӑл  тете.

Атӑл хӗрринчи чул карта патне ҫитсе тӑрсан, 
Кёркури кӑкӑрне каллех сывлӑш тулса ларнӑн туйӑн- 
чӗ, унӑн чӗри хӑвӑртттӑн-хӑвӑрттӑн тапса ячӗ. Мӗн 
сарлакӑш  вӑл! Л ӑпкӑн , мӑнаҫлӑн юхса выртать хӑй. 
А тӑл  ҫинче пӗрре те лӑпкӑ мар — пысӑк юханшыв



кӗрлет, ш авлать, шывӗ лӑпкӑ  юхать пулин те, кунта 
питӗ ш авлӑ. Ж и р а ф а  майлӑ темле машинӑсем барж а- 
сем ҫинчен пысӑк ещӗксем, ҫӗршер нумай-нумай ми- 
хӗсем, вӗтӗ чул, хӑйӑр пушатаҫҫӗ. (Ҫав чулпа хӑйӑра 
П авӑл  тетесем валли турттарса килеҫҫӗ иккен, П авӑл  
тетесем унпа ҫурт тунӑ чух усӑ кураҫҫӗ.) Пӗчӗк пӑра- 
хутсем А тӑл  урлӑ  каллӗ -м аллӗ  каҫаҫҫӗ, моторлӑ ки- 
мӗсем пӗр саслӑн кӗрлеттерсе ишеҫҫӗ, хӑй тӗллӗн 
ҫӳрекен пысӑк барж ӑсем  кӑшкӑртаҫҫӗ, шыв хӗррине 
машинӑсем а-на-ана хӑпараҫҫӗ. Пристань текенни па- 
тӗнче халӑх хӗвӗшет, таҫта ҫывахрах музыка калани 
янӑраса  тӑрать.

— Атӑл ӗҫлет!— тет П авӑл  тете.— Хӗле кӗ- 
риччен ҫапла ӗҫлет вӑл ,— тет.— Куратӑн-и мӗн чухлӗ 
тавар  пушатаҫҫӗ, мӗн чухлӗ тавар  тиеҫҫӗ! Л ере  те, ав, 
анатарах , мӗн пысӑкӑш  крансем лараҫҫӗ. Ш упаш кар 
халь ӗнтӗ пысӑк ф абрик-заводлӑ хула. Ҫӗнӗрен мӗн 
чухлӗ заводсем тӑваҫҫӗ. Ҫавсем валли кирлӗ япала- 
сене А тӑл шывӗ тӑрӑх  турттарса килеҫҫӗ те ӗнтӗ. Кура- 
тӑн-и, анатараХ, сӑртлӑ ҫыран хӗрринче, тем пысӑкӑш  
вӑрӑм  ҫуртсем ретӗн-ретӗн ларса  тухнӑ. Ҫавсем ве
се м — пир-авӑр фабрикисем, унта ҫип арлаҫҫӗ, пир 
тӗртеҫҫӗ, пусма-тавар туса кӑлараҫҫӗ. Сан ҫири кӗпене 
те ҫавӑнта туса кӑларнӑ  пусмаранах ҫӗленӗ ӗнтӗ... 
Сан урунти носкипе ботинкуна та Ш упаш картах  туса 
кӑларн ӑ  пуль, кунта вӗсене тӑвакан  фабрикӑсем 
те пур.

...Кёркури Атӑл ҫине, сӑртран аллаппи ҫинчи 
пек курӑнакан  ш урӑ ҫуртсемлӗ хула ҫине хавхаланса  
пӑхать. П авӑл  тете вара калаҫм а чарӑнать те: ҫӳлерех 
хӑпарса анар-ха!— тет. Кӗркурие ҫавӑтса, сӑрталла 
утма пуҫлать. Атӑл хӗррине тӑршш ӗпех тем пысӑкӑш  
йӑрансемпе хӗрлӗ-сарӑ ҫеҫкесем лартса тухнӑ, ҫарала  
пуҫланӑ ҫӑкасем ретӗн-ретӗн лараҫҫӗ. Хула урамӗсен- 
че кунта пур ҫӗрте те ҫӑка йывӑҫҫисем ӳсеҫҫӗ, урӑхла 
йывӑҫсем курӑнсах та каймаҫҫӗ.

—  Атӑл урлӑ утса каҫма миҫе утӑм пулать-ш и?—  
ыйтать Кёркури.

— Миҫе утӑм? Сан утӑмупа виҫӗ пин утӑм ,— тет 
П авӑл  тете.

Кёркури виҫӗ пин утӑма ӑнлансах ҫитереймерӗ 
журӑнать, ҫамкине пӗркелентерсе илчӗ.— Пирӗн ял 
тӑрш ш ӗ пуль ӗнтӗ,—- терӗ вӑл шухӑшлӑн.

С асартӑк анатарах  темскер вӑрӑм м ӑн кӑш кӑртса 
ячӗ. Кёркури чӑнкӑ ҫыранра ҫаврӑнса пӑхрӗ те —- тем 
пысӑкӑш, темиҫе хутлӑ шап-шурӑ пӑрахут ярӑнса хӑ- 
парнине курчӗ. В ара вӗсем ҫав пӑрахут икӗ хутлӑ 
капӑр пристань патне ҫитсе чарӑничченех Атӑл хӗр- 
ринчен каймарӗҫ. П ӑрахут ҫинче радиопа чаплӑ юрӑ 
юрлаттараҫҫӗ. Чӑматансем, кутамккасем йӑтса, ҫын- 
сем тухаҫҫӗ, ҫынсем кӗреҫҫӗ.

— Пӑрахутсем пысӑк пӳрт майлах,— тет Кёрку
ри,— анчах мӗнле ишеҫҫӗ-ха вӗсем?

— Вёсен кустӑрмисем пур, ш ывра ҫав кустӑрма- 
еемпе ҫавӑрттарса ишеҫҫӗ,-—- хирӗҫ тавӑрать  П авӑл  
тете, унтан Кӗркурие куҫран пӑхать те:— Тепӗр ҫул 
Атӑла Ш упаш кар тӗлӗнче те пӗвелеме пуҫлатпӑр 
ёнтӗ!— тесе хушса хурать.

— Атӑла-и?!— тӗлӗнет Кёркури.
П авӑл  тетӗш вара  ӑна Сталинградпа Куйбышев 

патӗнчи пӗвесем ҫинчен каласа  парать. Ҫ авӑнта Атӑл 
хунти пек виҫӗ пин утӑм сарлакӑш  ҫеҫ мар, ҫыранӗсем

курӑнмиех сарӑлса  кайнӑ иккен, унта тӗнчере чи 
пысӑк электростанцисем ӗҫлеҫҫӗ...

Кёркури хӑйсен ялӗ ҫумӗпе юхса выртакан Сив- 
лек ятлӑ  юханшыва колхозниксем пӗрре мӗнле пӗве- 
ленине аса илчӗ. Анчах кайран питӗ вӑйлӑ ҫумӑр 
ҫурӗ те ҫав пӗвене сам антрах татса кайрӗ. Сивлек 
шывӗ — пӗчӗк шыв ҫеҫ. Ана пӗвелеме пулать-ха, кол
хозниксем ҫапла турӗҫ те — тепӗр хут пӗвелерӗҫ. Ан
чах Атӑл ытла та пысӑк вӗт! Ҫук, ҫук, ӑна пӗвелеме 
май пуррине Кӗркурин ниепле те ӗненес килмест.

—  Совет ҫыннисем, Кёркури, тем те тӑваҫҫӗ, ун 
пеккине ҫеҫ мар, унтан чаплӑ ӗҫсене те тӑваҫҫӗ,— ӑн- 
лантарать  ӑна П авӑл  тетӗшӗ. Ёненес килмест пулин 
те, Кёркури вара ӗненет.

Атӑл хӗрринче ҫӳресе, Кӗркурипе П авӑл  тетӗш 
кинона каяйм асӑрах  юлчӗҫ. Ачасене кунта икӗ сехет 
иртнӗ хыҫҫӑн кинона кӗртмеҫҫӗ иккен. П авӑл  тетӗш 
вара ӑна Атӑл хӗрринчи пӗчӗк сада илсе кӗртсе «Ти- 
мӗр тылӑ» ҫыракан И ванов палӑкне кӑтартрӗ те 
хулана каялла  илсе кайрӗ. Кино кӑтартакан  ҫурчӗ те 
Атӑл хӗрринчех капм аррӑн  капӑрланса ларать. Кӗр- 
курисен ялӗнче те, клубра, час-часах кино кӑтартаҫҫӗ, 
анчах вёсен клубӗ, ҫак ҫуртпа танлаш тарсан , кача 
пӳрне пек ҫеҫ туйӑнать. Кунта сакӑрҫӗр ҫын пӗр харӑс  
кино курать, тет. В ӑл Кӗркурисен ялӗнчи мӗнпур ҫын 
чухлӗ пулать имӗш.

— Упасем куратпӑр-и, П авӑл  тете?— кино курай- 
маннишӗн пӑш ӑрханнине ирттерсе ярас  тесе ыйтрӗ
вара Кёркури.

—  М ӗнле уп а?— тӗлӗнчӗ П авӑл  тетӗш.
— Ара эсӗ таҫта упасем, пӑлансем пур терӗн- 

ҫке-ха...
—  А-а,— аса илчӗ П авӑл  тетӗш.— Куратпӑр. Ку- 

ратпӑр. Унта упасемпе палансем ҫеҫ мар, урӑх япала-
сем те нумай.  ̂ ^

К ӑш тах утсан, вӑл урамран  пӗр алӑка  уҫрӗ те  
ҫаврака  тӑрӑллӑ  ҫӳлӗ ҫурт патнелле утрӗ.— Ак ҫакӑ 
ӗнтӗ вӑл, музей текенни...— терӗ.

Кёркури халиччен упа та, пӑлан та курман-ха, 
вӗсене картинкӑсем тӑрӑх  ҫеҫ пӗлет, ҫавӑнпа музея 
питӗ хумханса кӗчӗ. Ч асах  вӑл хӑмӑр упине те, ту- 
ратлӑ  пысӑк м ӑй р акал лӑ  пӑланне те, сӑрӑ  каш кӑрне 
те, тӗрлӗрен вӗҫен кайӑксене те курса тӗлӗнчӗ, анчах 
вӗсем пӗри те чӗррисем пулмарӗҫ, вилнӗскерсем ӑшне 
чӳпӗк тултарнисем ҫеҫ пулчӗҫ. Апла пулин те, Кёркури 
питех пӑш ӑрханмарӗ. Чӗррисем пулнӑ пулсан, паллах, 
аванрахчӗ ӗнтӗ.

— П авӑл  тете, ҫак упасене ӑҫтан тытса кил- 
нӗ-ши?—- ыйтрё Кёркури вырӑнтан хускалаймасӑр.

— Вӗсене пурне те чӑваш  республикинче тыт- 
нӑ,— терӗ П авӑл  тете,— Ҫав вӑрӑм ураллӑ  тӑрнасене 
те, пӑрӑнтӑкне те, тукмак хӳре каш кӑрне те чӑ- 
ваш  ҫӗрӗнче тытнӑ. Ҫак музейра мӗн пур — 
пурте чӑвашсен...

М узейра Кёркури питӗ нумай япала  курчӗ: тем 
тӑрш ш ӗ мамонт шӑммисем, питӗ пысӑк чансем, ӗлӗк- 
хи тупӑ кӗпҫисем, чӑн-чӑн пекех курӑнакан пӗчӗк ял- 
сем, картинӑсем... Иккӗмӗш хута хӑпарсан вара вӗсем 
Кӗркурисен колхозӗнчен илсе килнӗ кантӑр ҫурӑмне 
курчӗҫ. Ҫырса хунрне П авӑл  тетӗш сасӑпах вуларӗ — 
чӑнах та Кӗркурисен ялӗнчен илсе килнӗ! Кантӑр ҫу- 
рӑмӗ Кӗркурисен ҫурчӗ ҫӳлӗш кӑш т ҫеҫ пулаймасть, 
йывӑҫ пек вӑрӑм ӳснӗ!

— Ав епле чаплӑ сирӗн колхоз, сан аннӳпе ытти 
хӗрарӑмсем ӳстернӗ кантӑра музейра усраҫҫӗ!— мух- 
таса  каларӗ П авӑл  тетӗш. Ҫак сӑмахсене илтсен, К ёр 
кури хӑй ӑшӗнче хӑйсен ялӗшӗн, колхозӗшӗн чунтанах 
хӗпӗртерӗ, унӑн пӗчӗк кӑкӑрӗнче темӗнле ӑш ӑ хум 
ыррӑн чупса иртнӗн туйӑнчӗ.

М узейран тухсан, Кӗркурие П авӑл  тетӗш хула 
паркне илсе кӗчӗ. Хула паркӗ — Хӗрлӗ площадь те-
кенни патӗнче.

П лощ адь варринче темскер пӗрре симӗс, тепре 
сарӑ  тӗслӗ ҫуталса ларатчӗ те, Кёркури ун пирки те 
П авӑл  тетӗшӗнчен ыйтса пӗлчӗ.

Ана светофор теҫҫӗ иккен. Вӑл машинӑсене йӗр-

келлӗ ҫӳреме пулӑшаканни. С арӑ тӗслӗ ҫутӑ ҫунсан, 
машина м алалла  каяймасть, симӗс тӗслӗ ҫунсан — 
каять. Ҫ ак  светофор ҫук пулсан, машинӑсем пӗр-пӗ- 
ринпе ҫапӑнма та пултарӗччӗҫ. Кайран Кёркури 
■асӑрхарӗ: светофорсем хулара ытти ҫӗрте те пур.

П арка  кӗрсен, кунта утса ҫӳремелли сукмаксем 
ҫине сап-сарӑ хӑйӑр сапса тухнине курчӗ Кёркури. 
Сукмаксен хӗрринче чечексем лартнӑ пулнӑ, кӗркун- 
не ҫитнӗ пулин те — вӗсем пачах та шанман-ха. 
йы вӑҫсем  кунта ҫӳлех мар, ҫинҫе йышши вӗренесем 
нумай.

П арка  кӗнӗ ҫӗрте чулран тунӑ икӗ ҫын тӑраҫҫӗ. 
Кусем, П авӑл  тете калан ӑ  тӑрӑх, тимӗр ш ӑратаканпа 
ҫурт-йӗр тӑвакан  иккен.

Хула паркӗнче пӗр ҫӗрте пысӑк кӑруҫҫель ҫаврӑ- 
нать; Кёркури ялта, ярм ӑркка  пулнӑ чух, кӑруҫҫельпе 
ярӑннӑччӗ, анчах унти кӑруҫҫель пӗчӗккӗ, тата  ӑна 
ш алтан  ҫынсем тӗртсе ҫаврӑнатчӗҫ. Ку вара хӑй 
тӗллӗнех ҫаврӑнать!

— Л аратпӑр-и ?— ыйтрӗ П авӑл  тете.— Хӑрамас- 
тӑн-и ларм а?

— Ҫу-ук! Эпӗ хамӑр ялта ярӑнса  курнӑ!— 
ҫӗмилленсе каларӗ  Кёркури.

П авӑл  тете вара укҫа тӳлесе икӗ билет илчӗ те, 
вӗеем кӑруҫҫель чарӑн асса  кӗтме пуҫларӗҫ.

Каруҫҫелӗн хӑм аран  тунӑ таянса ларм алли  сЙп- 
кисем ҫине икшерӗн-икшерӗн лараҫҫӗ. Кёркури мал- 
танах, хытӑ ҫаврӑнма тытёнсан, кӑш т шикленчӗ, ан 
чах часах хӑнӑхрӗ. Кайран, ярӑнса  пӗтерсен, вйл:-— 
Хытӑ ҫавр ӑн м а  пуҫласан  та, пӗрре те хӑрам арӑм ! 
терӗ.— Кунта ялтинчен хӑвӑрт ҫаврӑнать иккен. Ну- 
майрах та ҫаврӑнать!..— хушса хучӗ кӑш т тӑрсан.

...Хула паркӗнчен инҫе мар ачасен паркӗ пур, 
анчах унта Кёркури кӗрсе кураймарӗ, мӗншӗн тесен 
ачасен паркне, лаййхрах карта тытса илемлетес тесе, 
темиҫе кунлйха хупнйччӗ. Унта ачасем кунӗпех выляма 
пултараҫҫӗ, тет. Хӗлле вара, ҫӗнӗ ҫул ҫитсен, пысйк

ёлка лартаҫҫӗ те ӑна тем тӗрлӗ ҫутӑпа та илемлетеҫҫӗ, 
ачасем тӑвайккисем ҫинчен пӗчӗк ҫунасемпе ярӑнаҫҫӗ.

— Ав, куратӑн-и, мӗнле кӗлеткесем курӑнаҫ- 
ҫӗ унта!— терӗ П авӑл  тете.

Кёркури карта хушӑкӗнчен горн, ялав, параппан 
тытнӑ ачасен кёлеткисене курчӗ.

М алалла  вӗсем автобуспа кайрӗҫ. Автобус ҫине 
ларасш ӑнни Кёркури пулчӗ. Халиччен вӑл автобуспа 
ярӑнса курманччӗ-ха, ҫавӑнпа та :— П авӑл  тете, атя-ха 
автобуспа ярӑнар!— терӗ.

П авӑл  тетӗш:— Автобуспа мар, эпӗ сана «Волга- 
па», ҫӑм ӑл машинӑпа, ярӑнтарам-ха!— терӗ.

Кёркури сам антрах  хирӗҫлерё:— Эпӗ «Волгӑпа» 
ярӑнмастӑп, эпӗ унпа ярӑнса курнӑ, пирӗн ялта ун 
пекки пур!— терӗ.

— У-у!— куҫхаршисене ҫӗклентерсе илчӗ П авӑл  
тетӗш.— Пӑххалӗ эсӗ ӑна, «Волгӑсемпе» те ярӑннӑ та 
вӑл!— В ара Кӗркурие автобус чарӑнакан ҫӗре ҫавӑтса 
кайрӗ.

Автобус ҫинче Кёркури ура ҫинчех тӑрса  пычӗ, 
мӗншӗн тесен ларм а унта вырӑн ҫукчӗ. П авӑл  тетӗшне



пӗри ларӑр  тесе сӗнчӗ, анчах П авӑл  тете:— Эпир 
часах тухатпӑр, хӑвӑрах  ларӑр  ӗнтӗ,— тесе, лармарӗ.

— Советсен ҫурчӗ!— пёлтерчӗ автобус ҫинче би
лет сутаканни. Кӗркурипе П авӑл  тетӗш вара автобус 
ҫинчен анчӗҫ.

Ун умӗнче — тем пысӑкӑш капмар палӑк  курӑнса 
кайрӗ.

— Ленин!— терӗ Кёркури тӳрех. Унтан чарӑнчӗ 
те чылайччен хускалмасӑр  тӑчӗ. Кӗрхи уяр тӳпере 
катрам -катрам  шурӑ пӗлӗтсем шӑваҫҫӗ, айккинчен 
пӑхсан, Ленинӑн пысӑк та мӑнаҫлӑ палӑкӗ ҫав пӗлӗт- 
сем айӗнче пушшех те чаплӑн курӑнать... Кӗркурин 
чун-чӗри хӑпартланчӗ, ҫӗкленчӗ, вӑл хӑй вырӑнӗнче 
ҫаплах хускалмасӑр тӑчӗ...

—  Мӗнле пек?— ыйтрӗ П авӑл  тетӗш.
Кёркури ним те чӗнмерӗ, тем ҫинчен питӗ тимлӗн

ш ухӑш ланӑ пек курӑнчӗ вӑл. К ӑш т тӑрсан, кӗтмен ҫӗр- 
тен:— П авӑл  тете, палӑксене мӗншӗн ҫавӑн пек пысӑк 
тӑваҫҫӗ?— тесе ыйтрӗ.

П авӑл  тетӗш ун ҫине тӗлӗнсе пӑхрӗ, тӳрех ним те 
каламарӗ.

— Ленин хӑй ҫакӑн пысӑкӑш пулман вӗт-ха?— 
ҫаплах тӗпчерӗ Кёркури.

П авӑл  тетӗш вара самантрах хавхаланса кайнӑ 
пек пулчӗ те:

—  Л енин-и?— терӗ.— Ленин кун пек кӑна мар, 
кунтан вунӑ хут, ҫӗр хут пысӑк пулнӑ. Ленин хӑйӗн 
ӑс-хакӑлӗпе, шухӑшӗпе пӗлӗте перӗнекен улӑп пулнӑ!.. 
Анланатӑн-и?

—  Ӑнлантӑм,— терӗ Кёркури. Анчах хӑй ӑшӗн- 
че пурпёрех: «Палӑксене хитре пултӑр, 'аякран курӑн- 
тӑр тесе ҫех ҫавӑн пек пысӑк лартаҫҫӗ», тесе 
ҫирӗппӗн ш утласа хучӗ.

Анчах П авӑл  тетӗш калани те ун кӑмӑлне кайрӗ.
—  Ҫав пысӑк ҫурта — Советсен ҫурчӗ, теҫҫӗ, ав 

ҫ а в ӑ —  учительсем кӑларакан  институт, ҫакӑ  вара  — 
агрономҫене вӗрентекен институт. Ӑна эпӗ хамӑн юл- 
ташсемпе тунӑ,— сӑм аха урӑххи ҫине куҫарчӗ П авӑл

26



тетӗш.— Ҫав институтсенче темиҫе пин ҫын вӗренет, 
вӗренсе тухсан, вӗсем тӗрлӗрен хуласене, ялсене са- 
ланаҫҫӗ ,— хушса хучӗ кӑш т тӑрсан. Унтан:— Уссе 
ҫитӗнсен, эсӗ те кунта вӗренме килӗн-ха!— терӗ.

Кёркури нимӗн те ш арламарӗ, тӑватӑ  хутлӑ та 
тем пысӑкӑш институт ҫурчӗсене сӑнаса пӑхнӑ май, 
хӑй хӑҫан ӳссе ҫитесси ҫинчен ш ухӑшларӗ, анчах 
хӑҫан ӳссе ҫитессине тӗплӗнех ӑнланса ҫитереймерӗ. 
Ҫапах та ҫав кун, хӑй пысӑк пулас кун, уншӑн ытла 
аякрах та мар пек туйӑнчӗ.

— Халь сан валли кӗнекесем туянӑпӑр, хитре 
кёнекесем,—• вӑл мӗн ҫинчен шухӑшланине ӑнланнӑ 
лекех каларӗ П авӑл  тетӗш.— Ну, утрӑмӑр малалла, 
пӗчӗк ҫулҫӳревҫӗ!— Вӗсем вара урам урлӑ каҫса кай- 
рӗҫ. М ашинӑсемпе автобуссем питӗ нумаййӑн ҫӳрени- 
ле урам урлӑ каҫма ҫӑм ӑлах та мар иккен, таптаса 
каяссӑнах туйӑнать. Утса ҫӳреме те кунта ирӗклӗ мар, 
урам икӗ енӗпе пӗр вӗҫӗмсӗр халӑх  каллӗ-маллӗ 
кумать — тӗртсе е ҫапӑнса йӑвантарас пекех. Анчах 
.апла пулин те Кӗркурие пӗр ҫын та ҫапӑнмарӗ-ха, 
хӑшпӗрисем ҫеҫ ҫӑм ӑллӑн  сӗртӗнсе иртеҫҫӗ.

Кёркури сасартӑк тем аса илнӗ пек пулчӗ те 
кӗтмен ҫӗртен чарӑнса тӑчӗ.

— П авӑл  тете,— терӗ вӑл пуҫне каҫӑртса,— эпӗ 
паҫӑр Атӑл хӗрринче, хайхи пир тӗртекен ҫуртсем па- 
тӗнче, икӗ юпа куртӑм — ҫӳлӗ юпасем. Мӗн тума 
лартнӑ вӗсене?

— Вӗсене-и? Вӗсем — радио юписем,— тӳрех ӑн- 
лантарм а пуҫларӗ П авӑл  тетӗш.— Ҫав юпасене ҫӳлтен 
лралукп а  карнӑ...

— К арнӑ ҫав!..
— Ҫав пралук ӗнтӗ радиола калаҫнине инҫете 

-сапалать. Шупап1карта калаҫни вара сирӗн ялта  та, 
М ускавра та илтӗнет... Чим-ха, эпӗ сана тепёр юпа 
кӑтартам... Атя-ха ҫав ҫурт хыҫне...

Т ӑватӑ  хутлӑ чул ҫурт хыҫӗнчен П авӑл  тетӗш 
Кӗркурие тепӗр ҫӳлӗ юпа кӑтартрӗ. Юпа инҫетре, 
лнчах питӗ ҫӳлӗ.

—  Ҫав юпа вара Атӑл хӗрринчи юпасенчен те ин- 
тереслӗ!— терӗ П авӑл  тете.— В ӑл халь ӗҫлемест-ха, 
анчах часах ӗҫлеме пуҫлать. Ана телевидени теҫҫӗ. 
Ӑнланатӑн-и, Кёркури, эпӗ Ш упаш карта е М ускавра 
ларатӑп  — мана эсӗ хӑвӑр  ялта  курма пултаратӑн. 
Ш упаш карта  спектакль кӑтартаҫҫӗ, тейӗпӗр,— эсӗ ӑна 
хӑвӑр  ялта курма пултаратӑн. Л аратӑн  та сӗтел хуш- 
шине, телевизор ҫине пӑхатӑн, телевизор ҫинче вара 
кинори пек йӑлтах курӑнать! К ӑҫал  ӗҫлеттерме пуҫлаҫ- 
ҫӗ ӗнтӗ ҫав юпана! Акӑ епле вӑл пирӗн хула!

Кёркури «Ай-яй» текелесе пуҫне ҫеҫ сулларӗ.

М агазинта  П авӑл  тете ун валли питӗ нумай кӗне- 
ке илсе тултарчӗ, Кёркури юриех ш утласа пӑхрӗ те — 
мӗн чухлӗ тетӗр эсир?— вунулттӑ! Кӗнекесене пурне 
те ш ултра саспаллипе ҫырнӑ, тата вӗсем пурте кар- 
тинкӑллӑ. Суйланӑ чухне П авӑл  тете кашнийӗнчех 
Кӗркурирен:— Ҫакна илетпӗр-и? Ҫакна та илет- 
пӗр-и?— тесе ыйтрё. В ара хӑй ҫавӑнтах:— Илетпӗр, 
куна та илетпёр,— терӗ. П авӑл  тете хӑй валли икӗ 
кӗнеке ҫеҫ илчӗ, анчах икӗ кӗнеки Кӗркурин вунултӑ 
кӗнекинчен те хулӑм рах пулчӗ.

Кӗнеке сутакан аппа П авӑл  тете кӗнекисене те, 
Кёркури кӗнекисене те хутпа чӗркесе пачӗ.

— Ну, ҫӳресе ывӑнмарӑн-и-ха?— ыйтрӗ П авӑл
тете.

—  Ҫук, пӗрре те ывӑнман!— терӗ Кёркури.
—  Апла пулсан, ҫурт тунӑ ҫӗре ҫитсе килер.
...Сарлака та тап-таса хула урамӗпе тӑвалла  утнӑ

май Кёркури ҫӳлӗ чул ҫуртсене, тӗрлӗ тӗслӗ сӑрӑпа 
сӑрланӑскерсене, пӑха-пӑха пычӗ. Пӗр ҫӗрте ӑна П а- 
вӑл тетӗш панулми евӗр икӗ яп ала  илсе пачӗ. Хӑйсем 
вӗсем сап-сарӑ тӗслӗ, хуппи сӗвӗнет. Кёркури пӗрин 
хуппине пӗчӗккӗн-пӗчӗккӗн сӳсе пӑрахрӗ те ҫиме пуҫ- 
ларӗ. Питӗ тутлӑ! Анчах теприне вӑл ҫимерӗ, тӗрлӗ 
майлӑ ҫавӑркаласа  пӑхнӑ хыҫҫӑн кӗсйине чиксе хучӗ. 
«Эпӗ ӑна киле кайсан Ваҫҫана паратӑп»,— терӗ.

— М ӗнле В аҫҫана?— ыйтрӗ П авӑл  тете.

— Кириле Ваҫҫи. В ал мана пӗркун хӑй те пилӗк 
пӗрчӗ иҫӗм ҫырли ҫитернӗччӗ.

П авӑл  тете Кёркури ҫине темле ӑш ш ӑн-ӑш ш ӑн 
пӑхса пычӗ те:

— Ваҫҫа валли татах туянӑпӑр, нумай туянӑпӑр, 
куна вара ҫисе яр, тутлӑ вӗт...— терӗ.

М андарина ҫиме шел пек туйӑнчӗ пулин те, К ёр
кури ӑна савӑнсах ҫисе ячӗ.

Кӑш тах кайсан, вӗсем пӗр вӗҫсӗр кӗрлесе ларакан  
икӗ хутлӑ вӑрӑм ҫуртсем тӗлне ҫитрӗҫ.

— Мӗн кӗрлет унта?
— Ку вӑл — завод, питӗ пысӑк завод,— терӗ 

П авӑл  тете.
Кёркури пӑхса пычӗ те:
— Ҫук пуль,— терӗ.
— Мӗншӗн ҫук пуль?— тӗлӗнчӗ П авӑл  тете.
— Завод  пулсан, трубисем ӑҫта, тӗтӗмӗ мӗншӗн 

тухмасть?
— А-а, эсӗ ав мӗн ҫинчен ка- 

латӑн  иккен,— терӗ П авӑл  тете, 
вара ӑна заводсем трубаллисем 
ҫеҫ мар, трубасӑррисем  те пурри 

ҫинчен, ҫавӑн пекех вӗсем чылайӑ- 
шӗ тӗтӗм кӑларманни ҫинчен ка- 
л ас а  ӑнлантарчӗ. Кёркури картин-' 
кӑсем ҫинче трубаллӑ  заводсене 
ҫеҫ курнӑ.

Заводран  иртсен кӑш т кайса- 
нах туса пӗтереймен тем пысӑкӑш 
чул ҫурт курӑнчӗ. Унта хайхи ж и 
рафа пек питӗ ҫӳлӗ крансем ла- 
раҫҫӗ,— мӗнпурӗ тӑватӑ  кран.
Вӗсем ҫӳле, ҫынсем пӳрт стени 
тунӑ ҫӗре, темӗн чухлӗ кирпӗч 
йӑта-йӑта параҫҫӗ.

—  Ак ҫакӑнта эпӗ ӗҫлетӗп 
ӗнтӗ,— терӗ П а в ӑ л  тете.— Ку 

ҫуртра килен-каякансем валли



нумай-нумай пӳлӗмсем пулаҫҫӗ, кунтах почта та, чаплӑ 
столовӑй та пулать. Ана эпир кӑҫалах  туса пӗтересшӗн 
тӑрӑш атпӑр. Ку вӑл Ш упаш карти чи пысӑк ҫурт пул- 
малла! Ҫӳле хӑпарса курас килет-и? Хӑрамӑн-и?

Кёркури пуҫне каҫӑртса ҫӳлелле пӑхрӗ те унта 
таҫта-таҫта аякра  ҫынсем утса ҫӳренине курчӗ, кӑш- 
кӑраш са  тем калаҫнине илтрӗ. «Хӑрушӑ пуль»,— шу- 
хӑш ларӗ  вӑл хӑй ӑшӗнче, унтан тепӗр хут пуҫне 
каҫӑртса пӑхрӗ.

— Нимӗн те хӑрам астӑп!— терӗ, кӑш т тӑрсан.
Пӗрре унталла, тепре кунталла тунӑ картлаш ка-

сем тӑрӑх  П авӑл  тетӗшӗ ӑна ҫӳлӗрен те ҫӳлӗрехе илсе 
хӑпарчӗ. Х ӑпарнӑ май вӗсене хирӗҫ шур тӑмпа, кирпӗч 
тусанӗпе вараланса  пӗтнӗ ҫынсем тӗл пулаҫҫӗ, вӗсем 
пурте П авӑл  тетене хисеплӗн те хавассӑн сывлӑх су- 
наҫҫӗ, П авӑл  тете хӑй те ҫавӑн пекех хуравлать.

Кашни виҫ-тӑват утӑм тумассеренех Кёркури 
а я л ал л а  пӑхрӗ, ӑна хӑруш ӑран  та хӑруш ӑрах  туйӑнса 
пычӗ, анчах вӑл ҫавна палӑртас  мар тесе питӗ тӑрӑш - 
рӗ, ҫамки ҫине пӑчӑртанса тухнӑ тарне те вӑрттӑн ҫеҫ 
ш ӑлса илчӗ.

— Эсӗ аял ал л а  ан пӑх, ҫӳлелле кӑна пӑхса 
пыр,— терӗ ӑна П авӑл  тетӗш, аллинчен тата ҫирӗпрех 
тытса...

Виҫҫӗмӗш хута ҫитрӗҫ, тӑваттӑмӗш  хута... Хӑпар- 
малли нумай та юлмарӗ ӗнтӗ. Кёркури те аялалла  
пӑхмарӗ... П авӑл  тетӗшӗ унпа хавассӑн калаҫрӗ, К ёр 
кури те ҫавӑн пекех калаҫм а тӑрӑшрӗ...

...Чи малтанах унӑн пуҫӗ ҫаврӑнса кайнӑ пек пул- 
чӗ, анчах вӑл пӗр кӗске саманта, куҫ хупса илмелӗх 
вӑхӑта ҫеҫ -— ҫавӑн пек туйӑнчӗ...

— Ну, кур ӗнтӗ хулана, йӗри-тавраллах пӑхса 
ҫаврӑн!— янӑравлӑ  сасӑпа кӑш кӑрчӗ П авӑл  тете, 
унтан хӑй аллине Кёркури аллинчен вӗҫертрӗ.

Ун умне мӗнпур хула ывӑҫ тупанӗ ҫинчи пек тух- . 
са выртрӗ. П ӳрт тӑррисем, пӳрт тӑррисем пӗр вӗҫсӗр; 
урамсем, картишсем, йывӑҫсем, тӗрлӗрен машинӑсем- 
пе ҫынсем... Чи хӗрринче вара — Атӑл, Атӑл леш енче '

аякра  — вармансем, 
мансем...

П ӑхать  те Кёркури тё- 
лёнет: кунтан мён курать 
вйл — пурте ана пёчёккё 
пек туййнать: йывйҫсем пё
чёккё, каллӗ-маллӗ куҫса 
ҫӳрекен машинйсем — пё
чёккё, таҫта тёлли-палли- 
сӗр васкакан ҫынсем — 
каллех пёчёккё! Паҫйр кёр- 
се тухнй пысйк парка  шы- 
раса тупрё — тёрёссипе вал пачах 
пысйк мар иккен. Ёненменнипе 
ун пирки Павйл тетёшёнчен те 
ыйтрё, Павйл тетёш: «ййнйш м ас- 

тйн, ҫав парках вйл»— терё. 
Хулара ҫӳренӗ чухне йна хулан 
вӗҫӗ-хӗрри ҫук пек туййннйччё, 
кунтан, акй, хула хёррисене те 
курма пулать.

Ҫавйн пек пулнйшйн вйл пёр 
самантлйха пйшйрханса та илчё, 
анчах ку каллех кёске самантлй
ха ҫеҫ пулчӗ. Ҫапах та хулана 
ҫӳлтен пйхни йна килёшрё. Антив, 
урамсем те' тйвйр пек курйнччйр, 
машинйсем те, ҫынсем те пёчёк 
пулччйр, ун вырйнне Кёркури кун
та, сйртлй вырйнта ларакан  ҫӳлӗ

ҫурт кӑш карӗ  тӑрринче, хӑйне к алам а  ҫук пысӑк туять. 
Вӑл, пилӗк ҫул тултарайман пӗчӗкҫӗ ача, тем пысӑ- 
кӑш  Ш уп аш кара  пӗтӗмпех курать, ҫитменнине тата 
х ӑй — пачах та хӑрам асть . «Эх, В аҫҫана та кӑтартас- 
чӗ»,— темшӗн сасартӑк  Ваҫҫана аса илсе шухӑшлать 
вӑл, унтан ҫавӑнтах ун ҫинчен маиса та каять...

— Ну, куртӑн-и ӗнтӗ халь Ш упаш кара?— ыйтрё 
унран П авӑл  тете.

—  К уртӑм ,— кӑм ӑллӑн  хуравларё Кёркури.
— Пысӑк-и?
—  Пысӑк.
П авӑл  тете хӑй тӗллӗн кулса илчӗ те:
— Эпир ӑна тата  пысӑклатӑпӑр-ха, тата илемле- 

тӗпӗр. Тепӗр вунӑ ҫултан п аллам алла  мар ӳсӗ вӑл!— 
терӗ вӑл. В ара  Кӗркурие алӑран  ҫавӑтрӗ те:— М алал- 
ла каяр , пӗчӗк ҫулҫӳревҫӗ!— тесе хушса хучӗ.

% *❖

Тепёр кун машина ҫинче ашшӗпе юнаш ар ларса  
килелле кайнӑ май Кёркури чӗнмесӗр пычӗ-пычӗ те:

—  Атте, П авӑл  тете мана мӗншӗн ҫулҫӳревҫӗ 
тет?— тесе ыйтрӗ.

— Пӗлместӗп, темшӗн сана ҫапла каланӑ  вӑл ,— 
терӗ ашшӗ.

— Эпӗ ҫулҫӳревҫӗ-им-ха, атте?
Ашшӗ хӑй тӗллӗн кулкаласа  илчӗ те:
—  Хулана килсе кайрӑн пулсан, хӑвна майлӑ 

ҫулҫӳревҫӗ пултӑн ҫав 'ӗнтӗ,—  терӗ, унтан, малтаихи 
пекех ӑш ш ӑн к у лкаласа :— Анчах халлӗхе эсӗ чӑн-чӑн 
ҫулҫӳревҫӗ мар-ха, пӗчӗк ҫулҫӳревҫӗ,— тесе хучӗ.





Цена 45 коп.
С 1. 1. 1961 г. цена 4 коп.


